
CUALIFICA TORRA DE IS GIOGUS IN PRATZA DEL SOLE:
PO SA PIPIESA

S’ Amministratzioni comunali in custas diis etotu at a bogai is giogus bécius e scallaus ca
ddoi funt in sa Pratza del Sole.

Custu mengianu, su Sindigu e is operajus ant castiau totu sa Pratza del Sole po ndi bogai
giogus becius, scallaus e no prus segurus po is pipius.

Eus a comporai giogus nous a manera de cualificai torra su logu po giogai cun trastus de
oindii e po fai spassiai is pipius de sa comunidadi nostra, e fintzas po agiudai is babbus e
1S mammas.

Sa spera est ca custu rennoamentu fatzat gosai is pipius nostrus e is famiglias insoru e
agiudai a fai su logu de spassiu prus seguru.

Pedeus de tenni passiéntzia ca ddoi serbit tempus ténnicus po comporai cosa. Torraus
gratzias fintzas a is babbus e mammas chi ant marcau is giogus non bonus ca ddoi fiant
in sa Pratza.

Un’ambasciada a is chi ant a gosai de is giogus e de sa Pratza del Sole: donai a cura a
custu logu e ponei a menti ca funt publicus, est a nai de totus is citadinus e a indonu.

Chi totus paris donaus a cura a custu logu, donniunu at a podi passai su tempus cun

serenidadi e in seguresa.



